
Í lok árs 2022 var hafist handa við uppfærslu stefnu Byggðastofnunar. Leitað 
var liðsinnis Deloitte sem leiddi þá vinnu í samráði við stjórnendur og annað 
starfsfólk stofnunarinnar. Utan fjölmargra vinnufunda með starfsfólki og funda 
með stjórn voru stoðir stefnunnar lagðar í tveimur vinnustofum þar sem allt 
starfsfólk kom saman og lagði lóð sitt á vogarskálarnar. Afraksturinn var ný 
stefna Byggðastofnunar.

Stefnumótunarafurðinni var skipt í þrennt. 

Í fyrsta lagi „Stefnu Byggðastofnunar“ sem birtist í kafla tvö hér á eftir. Hún sýnir 
stóru heildarmynd stofnunarinnar og inniheldur þannig skilgreiningu á hlutverki, 
gildum og framtíðarsýn. Stefnan er ótímabundin og gildir þar til ytra eða innra 
umhverfi kalla á breytingar.

Í öðru lagi stefnumörkun Byggðastofnunar sem birtist hér í þriðja kafla. 
Stefnumörkunin tiltekur þá málaflokka sem að stofnuninni snúa og hvaða stefnu 
stofnunin hyggst taka innan þeirra til næstu ára.

Í þriðja lagi er sett upp starfsáætlun sem inniheldur einstakar aðgerðir til eins 
árs í senn og myndar grunn þeirra verkefna sem stofnunin hyggst vinna að á ári 
hverju. 

Sérhver aðgerð starfsáætlunar vísar til ákveðinna þátta í stefnumörkuninni og er 
þannig ætlað að stuðla að framgangi hennar.

I. Inngangur

Hlutverk Byggðastofnunar er skýrt skilgreint í lögum 
um hana nr. 106/1999 „… að efla byggð og atvinnulíf 
með sérstakri áherslu á jöfnun tækifæra allra 
landsmanna til atvinnu og búsetu.“
 
Jafnframt segir í reglugerð fyrir Byggðastofnun 
nr. 347/2000: „Til að stuðla að vexti, nýsköpun og 
umbreytingu í atvinnulífi veitir stofnunin m.a. lán og 
ráðgjöf, fjármagnar og skipuleggur verkefni og stuðlar 
að öflugri atvinnuráðgjöf. Til að stuðla að eflingu 
byggðar gerir stofnunin tillögur og áætlanir sem 
grundvallaðar eru á gagnaöflun og rannsóknum.“

Til þess að mynda ramma og skýrari sýn á það 
hvernig stofnunin hyggst uppfylla hlutverk sitt 
liggur nú fyrir stefna hennar sem leiðarljós að þeim 

II. Stefna Byggðastofnunar

–

Framtíðarsýn Byggðastofnunar er 
„blómleg byggð um land allt“ og styður 
við framtíðarsýn, stefnu og áætlanir 
ráðuneytis byggðamála:

„Ísland er í fremstu röð með trausta 
og örugga innviði, öflug sveitarfélög, 
verðmætasköpun og framsækna 
þjónustu. Tenging byggða og Íslands við 
umheiminn er í jafnvægi við umhverfið.“ 1

Helstu áskoranir á sviði byggðaþróunar eru 
fækkun íbúa á einstökum svæðum, einhæft 
atvinnulíf, tækniþróun, samspil þéttbýlis og 
dreifbýlis, uppbyggingu innviða, umhverfis- 
og loftslagsmál og samkeppnishæfni.

Gildi Byggðastofnunar eru traust, 
fagmennska og framsækni.  
Þau fanga þau vinnubrögð sem stofnunin 
vill viðhafa í öllum sínum verkum

Stefnumynd stofnunarinnar byggir á hlutverki, gildum 

og framtíðarsýn hennar.

verkefnum og áföngum sem stofnunin stefnir að á 
komandi misserum.

Stefna Byggðastofnunar var samþykkt á fundi 
stjórnar hennar þann 27.04.2023. Allt starfsfólk 
kom að mótun hennar ásamt stjórn. Þá var við 
vinnuna leitað viðbraga og álits annarra hagaðila á 
starfseminni. Má þar helst nefna innviðaráðuneyti, 
landshlutasamtök sveitarfélaga og viðskiptavini. Álit 
þessara aðila skipti miklu máli við mótun stefnunnar 
og hafði töluverð áhrif á hana.

Í kjölfar stefnumótunarinnar var meðfylgjandi mynd 
teiknuð. Henni var ætlað að fanga hlutverk, gildi, 
framtíðarsýn og helstu verkefni stofnunarinnar á 
einfaldan og aðgengilegan hátt.

1 https://www.stjornarradid.is/raduneyti/innvidaraduneytid/stefnumotun/

https://www.stjornarradid.is/raduneyti/innvidaraduneytid/stefnumotun/

Byggðastofnun hefur skilgreint helstu áherslur starfa sinna næstu fjögur árin. 

Stefnumörkunin og áherslurnar byggja í grunninn á tveimur þáttum. Annars 
vegar ytri áhrifum, þ.e.a.s. þeim lögum og reglugerðum sem um starfsemina gilda, 
ríkisstjórnarsáttmála, heimsmarkmiðum Sameinuðu þjóðanna, byggðaáætlun, 
stefnum og aðgerðaáætlunum ráðuneytis byggðamála o.s.frv.
Hins vegar byggir stefnumörkunin á þeim þáttum sem starfsfólk og stjórn 
Byggðastofnunar töldu mikilvægt að unnið yrði að á tímabilinu með 
skýrum og markvissum hætti umfram það sem tiltekið er af ytri aðilum. 
Í stefnumörkuninni eru skilgreind níu meginviðfangsefni og 63 áherslur sem í 
heild er ætlað að endurspegla helstu áskoranir í landsbyggðunum eftir því sem 
frekast er unnt og nýtast sem leiðarvísir fyrir stjórn og starfsfólk Byggðastofnunar 
næstu árin.

Helstu samstarfsaðilar stofnunarinnar eru: öll ráðuneyti, Samband íslenskra 
sveitarfélaga, landshlutasamtök, sveitarfélög, háskólar, þekkingarsetur, 
rannsóknarstofnanir, fyrirtæki, einstaklingar, ESPON, Nordregio, OECD, NORA, 
NPA, EIF, Ráðgjafamiðstöð landbúnaðarins, stýrihópur Stjórnarráðsins um 
byggðamál, fjölmiðlar, aðrir opinberir aðilar og aðrir haghafar á sviði byggðamála.

III. Stefnumörkun Byggðastofnunar
2024-2028

1. Opinber stefnumótun á sviði byggðamála

Byggðamál eru skilgreind sem öll þau viðfangsefni sem hafa áhrif á lífsgæði og samkeppnis-
hæfni landshluta, svo sem búsetu, atvinnu og nýsköpun. Þau snúa að eflingu samfélaga, 
félagsauði, atvinnulífi, menntun og menningu, velferðarmálum, samgöngum og fjarskiptum. 

Samkvæmt þessari skilgreiningu snerta byggðamál flesta málaflokka ríkisins. Hlutverk 
Byggðastofnunar er skýrt skilgreint í lögum um hana nr. 106/1999 „…að efla byggð og atvinnulíf 
með sérstakri áherslu á jöfnun tækifæra allra landsmanna til atvinnu og búsetu“. Af því leiðir 
að stofnuninni er ætlað að vera lykil þátttakandi í opinberri stefnumótun á sviði byggðamála.

Byggðastofnun tekur virkan þátt 
í opinberri stefnumótun á sviði 
byggðamála og beitir sér fyrir að 
stefnumótun, umræða og aðgerðir í 
byggðamálum byggi á bestu þekkingu 
hverju sinn. Byggðastofnun verði fyrsta val 
þegar kemur að samráði um byggðamál.

Byggðastofnun veitir umsagnir um 
fjárlagafrumvarp og önnur þingmál 
er varða byggðir landsins. Starfsmenn 
stofnunarinnar sækja fundi, taka þátt 
í starfshópum og nefndum á vegum 
Stjórnarráðsins og annarra opinberra 
stofnana þar sem það á við.

Byggðastofnun er faglegur málsvari 
byggðasjónarmiða í opinberri stefnu-
mótun. Með því er unnið markvisst að því 
að byggðasjónarmið verði hluti opinberrar 
umræðu og að mál séu greind út frá 
hagsmunum landsbyggðanna áður en til 
ákvarðanatöku kemur.

1.1 1.4

1.2

1.5

1.3

1.6

1.7

Byggðastofnun fylgist með þróun og 
stefnumótun á sviði byggðamála hjá 
nágrannaþjóðunum og innan Evrópu-
sambandsins. Byggðastofnun er í 
gagnvirku samstarfi um byggðamál.

Byggðastofnun er í samstarfi við ráðu-
neyti byggðamála og landshlutasamtök 
sveitarfélaga um að sóknaráætlanir 
landshluta taki mið af meginmarkmiðum 
byggðaáætlunar.

Byggðastofnun stuðlar að samfélagslegri 
byggðavitund með góðum og aðgengi-
legum upplýsingum, fréttum og greinar-
skrifum og vandaðri samfélagsmiðlun.

Byggðastofnun verði á grundvelli 
þekkingar, reynslu og gagnakrafts eftir-
sóknarverður samstarfs- og samráðs-
aðili.

2. Byggðarannsóknir, gagnasöfnun og greiningar

Einn mikilvægasti þáttur í starfsemi Byggðastofnunar eru rannsóknir, gagnasöfnun og 
gagnamiðlun. Meginmarkmiðið er að bæta þekkingargrunn fyrir stefnumótun og ákvarðana-
töku í byggðamálum. Á grunni þeirrar vinnu verða umræður og ákvarðanir á vettvangi 
byggðamála byggðar á traustum upplýsingum og bestu þekkingu hverju sinni. Slíkt auðveldar 
í senn löggjafanum við sitt hlutverk að opinberri stefnumótun í byggðamálum en ekki síður 
öðrum haghöfum. Með framsetningu á tölulegum upplýsingum með myndrænum hætti 
styður stofnunin við rannsóknir á byggðatengdum málefnum og leitast er við að auka þekkingu 
og vitund almennings um byggðaþróun.

Byggðastofnun vinnur að rannsóknum og gagnasöfnun 
og fylgist með atvinnu- og byggðaþróun og helstu 
áhrifaþáttum þeirra.

Byggðastofnun aflar nýrrar þekkingar á sviði byggða-
mála í samstarfi við aðrar opinberar stofnanir m.a. með 
rannsóknum og uppbyggingu tölfræðilegra gagnagrunna 
sem nýtast við stefnumótun, ákvarðanatöku og mat á 
byggðaaðgerðum.

Byggðastofnun tekur þátt í innlendu og erlendu 
samstarfi á sviði byggðarannsókna og greiðir aðgengi 
stjórnvalda að þekkingu.

Byggðastofnun miðlar rannsóknarniðurstöðum og 
tölfræðilegum gögnum á skilvirkan, myndrænan og 
læsilegan hátt og stuðlar þannig að upplýstri umræðu um 
byggðamál.

Byggðastofnun veitir styrki til byggðarannsókna og til 
meistaranema sem vinna lokaverkefni á sviði byggðamála 
í þeim tilgangi að bæta þekkingargrunninn á sviðinu.

2.1

2.4

2.2

2.5

2.3

3. Fjármögnun verkefna

Byggðastofnun veitir langtímalán til fjárfestinga fyrirtækja á starfssvæði stofnunarinnar. 
Lánastarfsemi Byggðastofnunar er valkostur í fjármögnun sem stuðlar að hagstæðum 
lánskjörum og lánsframboði fyrir lítil og meðalstór fyrirtæki í landsbyggðunum. Með 
fjármögnunarstarfseminni er markmiðið að efla atvinnulíf í landbyggðunum og þar með stuðla 
að jákvæðri íbúaþróun. 
Byggðastofnun er umsjónaraðili með framvindu og fjárveitingum til sóknaráætlana lands-
hluta, styrkjapottum byggðaáætlunar, frumkvæðisstyrkjum í Brothættum byggðum, styrkjum 
til byggðarannsókna og styrkjamöguleikum tengdir alþjóðlegum samstarfsverkefnum.

Lánskjör Byggðastofnunar eru sam-
keppnishæf til þess að stuðla að 
sambærilegu aðgengi að fjármagni um 
land allt.

Lánaflokkar Byggðastofnunar skulu sinna 
þörfum landsbyggðanna hverju sinni. 
Mikilvægt er að skapa þann grundvöll að 
hinar dreifðari byggðir hafi möguleika 
á lánsfjármögnun til verkefna á sömu 
kjörum og önnur svæði búa við. Öflugt og 
fjölbreytt atvinnulíf er veigamikill þáttur 
í að jafna tækifæri allra landsmanna til 
atvinnu og búsetu.

Byggðastofnun nýtir sér ábyrgða- og 
stuðningskerfi sem möguleg eru til að 
viðhalda fjölbreyttum lánaflokkum 
stofnunarinnar með það að markmiði að 
stuðla að kynslóðaskiptum og fjölbreyttu 
atvinnulífi í landsbyggðunum.

Byggðastofnun temur sér faglega 
úrvinnslu lánsumsókna. Við mat á 
umsóknum skal hafa til viðmiðunar rekstur 
og rekstrarhorfur, fjárhagsstöðu, tryggingar 
fyrir lánum, auk reynslu og þekkingu 
fyrirsvarsmanna. Auk þess er horft til 
nýsköpunargildis, samkeppnissjónarmiða 
og gildi fyrir uppbyggingu atvinnulífs í 
landsbyggðunum. Sköpun og varðveisla 
starfa skal vera í forgrunni við lánveitingar.

3.1

3.4

3.2 3.6

3.7

3.8

3.5

3.3

Fjármögnunarmöguleikar Byggða-
stofnunar eru vel kynntir og lánastarfsemi 
stofnunarinnar sýnileg m.a. í samstarfi við 
landshlutasamtök.

Öflugt samstarf við atvinnuráðgjafa 
landshlutasamtakanna um land allt 
skilar sér í bættri ráðgjöf til eflingar 
atvinnulífs í landsbyggðunum. Með 
reglubundnum fundum er hægt að miðla 
upplýsingum um fjármögnunarmöguleika 
stofnunarinnar og á móti fá betri innsýn í 
atvinnulíf á öllum svæðum.

Með aðkomu Byggðastofnunar að 
átthagafjárfestum er ætlunin að skila 
auknum möguleikum til fjármögnunar 
atvinnutækifæra í nærsamfélaginu. Horfa 
skal til þess að stofnunin dragi sig úr beinni 
þátttöku í almennum rekstrarfélögum 
í samkeppnisumhverfi og efli heldur 
átthagafjárfesta á hverju svæði.

Byggðastofnun hefur virkt eftirlit með 
framvindu og fjárreiðum innlendra og 
erlendra verkefna, aðgerða og áætlana 
sem stofnuninni er falið að sinna fyrir hönd 
ríkisins og annarra haghafa.

4. Atvinnulíf, byggðaþróun og innviðir

Blómleg byggð um allt land byggir á öflugu atvinnulífi og innviðum. Byggðaþróun hverfist um 
að draga úr svæðisbundnu misræmi með því að styðja við innviði, atvinnustarfsemi og mannlíf 
í landsbyggðunum og jafna þannig búsetuskilyrði á þeim svæðum sem standa á veikari grunni. 
Mikilvægt er því að starfsemi stofnunarinnar snúi að því að efla byggðaþróun um land allt, 
ekki síst á stöðum sem átt hafa undir högg að sækja m.a. vegna viðvarandi fólksfækkunar og 
einhæfs atvinnulífs.

Byggðastofnun, í samstarfi við lands-
hlutasamtök sveitarfélaga, sveitarfélög og 
eftir atvikum íbúa einstakra byggðarlaga, 
vinnur að því að byggja upp sterk 
samfélög og atvinnulíf á forsendum íbúa.

Byggðastofnun tekur þátt í öflugu 
erlendu samstarfi á sviði atvinnu- og 
byggðaþróunar til að auka samkeppnis-
hæfni byggða og atvinnulífs og fylgist 
með árangri opinberra stuðningsaðgerða 
á því sviði í nágrannalöndunum og innan 
Evrópusambandsins.

Byggðastofnun hefur góða yfirsýn 
yfir stöðu og þróun samfélaga um land 
allt og mótar verkfæri sem nýtast til 
byggðaþróunar.

4.1 4.4

4.2

4.6

4.5

4.3

Byggðastofnun beitir sér fyrir því að 
ákvarðanir hins opinbera í starfs-
mannamálum leiði ekki af sér sam-
þjöppun starfa á höfuðborgarsvæðinu og 
í stærstu byggðakjörnum.

Byggðastofnun stuðlar að fjölgun 
óstaðbundinna starfa á vegum hins 
opinbera og stuðlar þannig að fjölbreyttum 
atvinnutækifærum í landsbyggðunum.

Byggðastofnun styður eflingu innviða í 
landsbyggðunum sem skapa nauðsynleg 
skilyrði til þróunar samfélaganna.

5. Nýsköpun, fram- og tækniþróun

Nýsköpun, fram- og tækniþróun gegna mikilvægu hlutverki í byggðaþróun og efla möguleika 
samfélaga til að takast á við krefjandi samfélagsáskoranir. Framþróun og notkun gervigreindar 
er ör og mikil tækifæri hafa opnast á síðustu árum með aukinni hagnýtingu hennar, en 
margvíslegar siðferðilegar áskoranir vakna við notkun gervigreindar sem mikilvægt er að greina 
sérstaklega. Símenntun er grundvöllur þess að fólk efli færni sína til að ná fótfestu í breyttu 
atvinnulífi. Tæknibreytingar munu valda uppbroti á vinnumarkaði og það með meiri hraða 
en áður hefur þekkst, en þær kalla á endurmat og endurskoðun á hugmyndum um atvinnu, 
atvinnuöryggi, laun og allt velferðarkerfið sem tengist vinnumarkaðinum. Mikilvægt er að 
byggja afkomu íbúa landsbyggðanna á sem víðustum grunni atvinnugreina og símenntunar til 
þess að auka viðnámsþrótt þeirra. Aðgengi að menntun, fjármagni og sérfræðiþekkingu á sviði 
nýsköpunar og fram- og tækniþróunar er skert víða um land. Stofnunin vinnur markvisst að því 
að jafna þennan aðstöðumun.

Byggðastofnun vinnur að eflingu 
nýsköpunarumhverfis landsbyggðanna 
með virkri þátttöku í opinberri stefnu-
mótun á þeim vettvangi og í samstarfi 
við landshlutasamtök sveitarfélaga og 
ráðuneytin.

Byggðastofnun leggur áherslu á þátttöku 
í erlendu samstarfi á vettvangi 
byggðarannsókna og nýsköpunar og fylgist 
þannig með evrópskum og norrænum 
straumum og stefnum innan nýsköpunar, 
grænnar iðnbyltingar og öðru er snýr að 
eflingu nýsköpunar í dreifðum byggðum. 
Byggðastofnun nýtir sér þekkinguna og 
miðlar til samstarfsaðila.

Byggðastofnun veitir sérstök lán til 
einstaklinga, hópa og fyrirtækja til 
eflingar á nýsköpunarstarfsemi í 
landsbyggðunum. Stofnunin leitast við 
að mæta þörfum lánveitinga til grænna 
verkefna og nýsköpunarverkefna.

Byggðastofnun tekur þátt í og ýtir undir 
samfélagslega nýsköpun í byggðum 
landsins. Stofnunin hvetur einstaklinga, 
félagasamtök og fyrirtæki til að taka þátt í 
nýsköpun sem hefur í för með sér jákvæð 
áhrif á samfélögin.

5.1 5.5

Byggðastofnun tekur þátt í umræðum og 
verkefnum um skipulag, tækniþróun, 
gervigreind, tæknilæsi og menntun 
barna og ungmenna í landsbyggðunum.

Byggðastofnun styður við úrbætur á 
stafrænum innviðum um land allt með 
þátttöku í stefnumótun stjórnvalda 
og auðveldar þannig þróunarstarf og 
nýsköpun.

Byggðastofnun vinnur að því að auðvelda 
aðgengi að stoðkerfi nýsköpunar í lands-
byggðunum með virkri þátttöku í opinberri 
stefnumótun á sviði nýsköpunar, í sam-
starfi við landshlutasamtök sveitarfélaga 
og viðeigandi ráðuneyti.

Byggðastofnun vinnur að stafrænni 
vegferð stofnunarinnar. Áfram verður 
haldið í frekari innleiðingu á lausnum 
island.is.

Byggðastofnun vinnur markvisst að 
auknum sýnileika sínum. Þannig verði 
verkefni og þjónusta stofnunarinnar á 
sviði nýsköpunar og hlutverk hennar 
innan stoðkerfis nýsköpunar betur kynnt í 
landsbyggðunum.

6. Umhverfis- og loftslagsmál

Umhverfis- og loftslagsmál, sem og breytingar í veðurfari, umhverfi og vistkerfum vegna áhrifa 
loftslagsbreytinga er mikið hagsmunamál fyrir byggðir landsins. Sífellt auknar kröfur eru gerðar 
til ríkis og sveitarfélaga innan málaflokksins auk þess sem áhrif loftslagsbreytinga á samfélög, 
innviði, heilsu og öryggi íbúa getur haft mikil áhrif á byggðaþróun. Stofnunin beitir sér fyrir því 
að efla og halda uppi virku samtali um umhverfis- og loftslagsmál meðal landshlutasamtaka 
og sveitarfélaga, efla aðlögunargetu og loftslagsþol byggða landsins, sem og verja hagsmuni 
landsbyggðanna í opinberri stefnumótun innan málaflokksins.

Byggðastofnun tekur virkan þátt í opin-
berri stefnumótun á sviði umhverfis- og 
loftslagsmála. Stofnunin stendur vörð 
um hagsmuni byggða landsins innan 
málaflokksins, sjálfbærri þróun þeirra og 
velferð.

Byggðastofnun leggur áherslu á að unnið 
sé markvisst að loftslagsþoli íslenskra 
sveitarfélaga og að byggðir landsins séu 
í stakk búnar til að takast á við neikvæð 
og jákvæð áhrif loftslagsbreytinga á 
samfélögin, innviði og atvinnugreinar. 

Byggðastofnun styður því við vinnu 
sveitarfélaga við mótun aðgerða og 
áætlana vegna aðlögunar að áhrifum 
loftslagsbreytinga í samstarfi við viðeigandi 
fagstofnanir og ráðuneyti.

Byggðastofnun stuðlar að virku samtali 
um umhverfis- og loftslagsmál í 
byggðum landsins og hvetur til samstarfs 
milli stofnunarinnar, landshlutasamtaka, 
Sambands íslenskra sveitarfélaga og 
viðeigandi ráðuneyta.

Byggðastofnun miðlar upplýsingum 
um fjármögnun á verkefnum innan 
umhverfis- og loftslagsmála til lands-
hlutasamtaka og sveitarfélaga, s.s. í 
gegnum evrópska og norræna samstarfs- 

og styrktarsjóði. Stofnunin á í virku samtali 
við Samband íslenskra sveitarfélaga um 
samstarfsverkefni og fjármögnun verkefna 
innan málaflokksins, með hagsmuni lands-
byggðanna að leiðarljósi.

Byggðastofnun beitir sér fyrir því að 
skipulag opinberrar þjónustu miði að því 
að draga úr ferðaþörf íbúa í dreifðum 
byggðum.

Byggðastofnun er þátttakandi í Grænum 
skrefum í ríkisrekstri. Stofnunin vinnur 
markvisst að því að draga úr kolefnis-
losun og styður þannig við markmið 
Loftslagsstefnu Stjórnarráðsins.

Byggðastofnun hefur sett sér umhverfis- 
og samfélagsstefnu auk loftslagsstefnu. 
Þannig vinnur hún markvisst að 
markmiðum stjórnvalda í loftslagsmálum.

Byggðastofnun leggur áherslu á að lán- 
og styrkveitingar stofnunarinnar 
vinni ekki gegn loftslagsmarkmiðum 
hins opinbera og hafi ekki neikvæð 
umhverfis- og loftslagsáhrif í för 
með sér. Sérstakir lánaflokkar séu til 
grænna- og umhverfisvænna verkefna í 
landsbyggðunum.

7. Sjálfbær þróun í landsbyggðunum

Sjálfbær þróun byggða um allt land vísar til þess að byggðir landsins geti þrifist og fullnægt 
þörfum samfélaganna sem þar búa hverju sinni og tekur þannig til jafnvægis milli efnahagslegra, 
félagslegra og vistfræðilegra þátta. Stofnunin vinnur markvisst að því að efla sjálfbæra þróun í 
byggðum landsins með það að markmiði að tryggja blómlegar byggðir um allt land sem mæta 
þörfum allra þjóðfélagshópa, án þess að skerða möguleika komandi kynslóða til áframhaldandi 
búsetu.

Byggðastofnun styður við og stuðlar að 
sjálfbærri þróun í landsbyggðunum með 
virkri þátttöku í verkefnum og opinberri 
stefnumótun á sviði byggðamála sem 
snerta efnahags-, samfélags- og vist-
fræðilega þætti byggðanna.

Byggðastofnun leggur áherslu á þátttöku 
í erlendu samstarfi á vettvangi 
byggðamála og rannsókna og fylgist þannig 
með straumum og stefnum erlendis þegar 
kemur að eflingu sjálfbærrar þróunar í 
dreifðum byggðum. Byggðastofnun nýtir 
sér þekkinguna í eigin störfum og miðlar til 
samstarfsaðila.

Byggðastofnun hefur frumkvæði að 
og tekur þátt í verkefnum er snúa að 
valdeflingu íbúa og ýtir undir frumkvæði 
þeirra, ekki síst ungs fólks.

Byggðastofnun vinnur að eflingu búsetu-
þátta sem hafa áhrif á búsetuval, ekki síst 
með ungt fólk í huga.

Byggðastofnun styður við þróun atvinnu- 
og efnahagslífs í landsbyggðunum í 
nánu samstarfi við landshlutasamtök 
sveitarfélaga og viðeigandi ráðuneyti.

Byggðastofnun vinnur náið með hag-
aðilum s.s. landshlutasamtökum sveitar-
félaga, ráðuneytum, sveitarfélögum og 
ýmsum samtökum og stofnunum í þeim 
tilgangi að stuðla að sjálfbærri búsetu-
þróun og treysta blómlega byggð um land 
allt.

Byggðastofnun setur gögn og upplýsingar 
fram í mælaborðum á vef stofnunarinnar 
um byggðaþróun í þeim tilgangi að 
auðvelda aðgengi að gagnreyndum 
upplýsingum.

Byggðastofnun leggur áherslu á að byggðir 
landsins séu loftslagsþolnar og í stakk 
búnar til að takast á við neikvæð og jákvæð 
áhrif loftslagsbreytinga á samfélögin, 
innviði og atvinnugreinar.

Byggðastofnun stuðlar að virku samtali 
um umhverfis- og loftslagsmál í 
byggðum landsins milli stofnunarinnar, 
landshlutasamtaka sveitarfélaga, Sam-
bands íslenskra sveitarfélaga og viðeigandi 
ráðuneyta. Þannig er leitast við að 
umhverfisáhrif starfseminnar séu jákvæð, 
einnig sé horft til þess við lánveitingar 
stofnunarinnar og styrkveitingar.

8. Framúrskarandi vinnustaður

Byggðastofnun býr að sérstaklega öflugum hópi starfsmanna, en þeir eru grunnur að öllu 
starfi hennar. Mikilvægt er að fólki séu búnar sem bestu mögulegu aðstæður til þess að stuðla 
að kröftugu og öflug starfi og eftirspurn hæfileikaríka einstaklinga til starfa hjá stofnuninni.

Byggðastofnun leggur áherslu á að efla þekkingu og hæfni starfsfólks 
með þjálfun og símenntun, enda góð þekking starfsfólks helsti styrkleiki 
stofnunarinnar. Starfsfólk hefur sömu möguleika til endurmenntunar og 
starfsþjálfunar, óháð kynjum.

Byggðastofnun er aðlaðandi vinnustaður sem býður uppá góða 
vinnuaðstöðu, samkeppnishæf launakjör og sveigjanleika til að stuðla 
að jafnvægi á milli vinnu og einkalífs. Stofnunin leggur áherslu á heilsu og 
vellíðan starfsmanna, t.d. með því að veita heilsustyrk.

Byggðastofnun styður við gott upplýsingaflæði milli sviða 
stofnunarinnar.

Byggðastofnun veitir sveigjanleika og stuðning við þátttöku starfs-
manna í félagslífi innan starfsmannafélags stofnunarinnar.

Byggðastofnun er þátttakandi í markmiðum stjórnvalda um óstað-
bundin störf og veitir nauðsynlegan sveigjanleika er varðar fjarvinnu 
starfsfólks.

9. Öflug og fagleg stjórnsýsla

Byggðastofnun er opinber stofnun og starfar samkvæmt lögum nr. 106/1999 og reglugerð  
nr. 347/2000. Byggðastofnun er einnig lánastofnun að hluta og fellur sem slík undir ákvæði  
laga nr. 161/2002 um fjármálafyrirtæki auk annars umfangsmikils regluverks fjármála-
markaðar og verðbréfaviðskipta. Stofnunin kappkostar að byggja ákvarðanir sínar á faglegum 
og traustum grunni og í samræmi við lög og reglur sem um hana gilda.

Byggðastofnun stundar faglega, gegnsæja, ábyrga og 
trausta starfsemi í hvívetna.

Byggðastofnun starfar eftir lögum, reglugerðum og 
stjórnvaldsfyrirmælum sem í gildi eru hverju sinni.

Kynningarefni Byggðastofnunar er samræmt, af 
góðum gæðum og faglegt.

Byggðastofnun stundar öflugt og skilvirkt áhættu-
eftirlit í starfsemi sinni.

Byggðastofnun setur sér raunhæfar starfs- og 
rekstraráætlanir og fylgist reglulega með framgangi 
þeirra.

Hjá Byggðastofnun eru skýrar verklagsreglur sem eru 
uppfærðar reglulega.

Kvörtunum og leiðbeiningum er svarað tímanlega og 
með málefnalegum hætti.

Gildi Byggðastofnunar

TRAUST 
Við erum áreiðanlegur og traustur samstarfsaðili.  
Við leggjum áherslu á gott samstarf innan sem utan veggja 
Byggðastofnunar.

FAGMENNSKA
Við búum yfir mikilli þekkingu og reynslu og höfum það að 
leiðarljósi að leggja okkur fram við að vinna af fagmennsku.

FRAMSÆKNI
Við horfum til framtíðar og erum vakandi fyrir nýjum 
nálgunum í okkar viðfangsefnum.

Hlutverk Byggðastofnunar er að efla byggð og atvinnulíf 
með sérstakri áherslu á jöfnun tækifæra allra landsmanna 
til atvinnu og búsetu.

Blómleg byggð um land allt


